
Novum Testamentum

factum est autem cum turbae inruerent in eum ut audirent verbum Del et ipse stabat secus
stagnum Gennesareth et vidit duas naves stantes secus stagnum piscatores autem descenderant
et lavabant retia ascendens autem in unam navem quae erat Simonis rogavit eum aterra
reducere pusillum et sedens docebat de navicula turbas

et factum est cum intraret in domum cuiusdam principis Pharisaeorum sabbato manducare
panem et ipsi observabant eum et ecce homo quidam hydropicus erat ante illum et respondens
lesus dixit ad legis peritos et Pharisaeos dicens si licet sabbato curare at illi tacuerunt ipse
vero adprehensum sanavit eum ac dimisit

iustificati igitur ex fide pacem habeamus ad Deum per Dominum nostrum Iesum Christum

per quem et accessum habemus fide in gratiam istam in qua stamus et gloriamur in spe gloriae
filiorum Del non solum autem sed et gloriamur in tribulationibus scientes quod tribulatio
patientiam operatur patientia autem probationem probatio vero spem spes autem non
confundit

hoc enim sentite in vobis quod et in Christo lesu qui cumin formaDel esset

non rapinam arbitratus est esse se aequalem Deo sed semet ipsum exinanivit formam servi
accipiens in similitudinem hominum factus et habitu inventus ut homo humiliavit semet
ipsum factus oboediens usque ad mortem mortem autem crucis propter quod et Deus illum
exaltavit et donavit illi nomen super omne nomen ut in nomine lesu omne genu flectat
caelestium et terrestrium et infernorum et omnis lingua confiteatur quia Dominus lesus
Christusin gloriaest Dei Patris

Patristica

Quod si Deus est, unicum sit necesse est, ut unius sit. Aut quid erit unicum et singulare, nisi
cui nihil adaequabitur? Quid principale, nisi quod super omnia, nisi quod ante omnia, et ex
guo omnia? Haec Deus solus habendo. 3. E<t, et solus habendo, unus est. Si alius habuerit, tot
jam erunt dii, quot habuerint quae del sunt. Ita Hermogenes duos deos infert, <dum>

materiam parem Deo infert. Deum autem unum esse oportet, quia quod summum sit, Deus est;
summum autem non erit, nisi quod unicum fuerit; unicum autem esse non poterit, cui aliquid
adaequabitur; adaequabitur autem Deo materia, cum aeterna censetur.

Ecclesia quogue una est, quae in multitudinem latius incremento fecunditatis extenditur... Sic
et Ecclesia Domini luce perfusa per orbem totum radios suos porrigit, unum tamen lumen est,
quod ubique diffunditur, nec unitas corporis separatur; ramos Suos in universam terram copia
ubertatis extendit; profluentes largiter rivos latius expandit, unum tamen caput est et origo una,
et una mater fecunditatis successibus copiosa: illius fetu nascimur, illius lacte nutrimur, spiritu
€jus animamur.

Ita Pater et Filius et Spiritus Sanctus, et singulus Quisque Horum Deus, et Smul omnes unus
Deus, et singulus Quisque Horum plena substantia, et simul omnes una substantia. Pater nec
Filius est nec Spiritus Sanctus, Filius nec Pater est nec Spiritus Sanctus, Spiritus Sanctus nec
Pater est nec Filius, sed Pater tantum Pater, et Filius tantum Filius, et Spiritus Sanctus tantum
Spiritus Sanctus. Eadem tribus aeternitas, eadem incommutabilitas, eadem majestas, eadem
potestas. In Patre unitas, in Filio aequalitas, in Spiritu Sancto unitatis aequalitatisque
concordia, et tria haec unum omnia propter Patrem, aequalia omnia propter Filium, conexa
omnia propter Spiritum Sanctum.



